
39 (9411)2026-yil  10-sentabr,  payshanba    t.me/Qishloqhayoti_gazetasi

Qishloq hayotiQishloq hayotiQishloq hayotiQishloq hayoti
O‘ZBEKISTON  RESPUBLIKASI  IJTIMOIY-IQTISODIY  GAZETASI 1974-yil 1-yanvardan chiqa boshlagane-mail: infoqishloqhayoti@mail.ru

2026-YIL – MAHALLANI RIVOJLANTIRISH VA JAMIYATNI YUKSALTIRISH YILI

АсаларичиликдаАсаларичиликда

У сайланган округ таркибига ки-
рувчи Мингбулоқ туманининг энг 
чекка ҳудудларидан бири бўлган 
“Бешсерка” маҳалласи “оғир” тои-
фадаги ҳудудлар рўйхатига киритил-
ган. Маҳалланинг асосий қон томири 
ҳисобланган “Булоқбоши” кўчаси-
нинг 2,6 километр қисми яроқсиз 
ҳолга келиб қолганлиги 2025 йил-
нинг октябрь ойида 29-умумтаълим 
мактабида ўтказилган учрашувда 
сайловчилари томонидан ўртага 
ташланган ва уни таъмирлашда кў-
мак сўралган. Лойиҳани қўллаб-қув-
ватлаши ортидан ҳудуддаги кўплаб 
ижтимоий муаммолар ўз ечимини 
топиши кундай равшан эди.

(Давоми 3-саҳифада)

НАМАНГАН ВИЛОЯТИ

Ҳамиша ҳамкору ҳамнафас
Олий Мажлис Қонунчилик палатаси депутати, иқтисодиёт фанлари доктори  

Зафар Худойбердиев чин маънода мингбулоқлик сайловчиларининг юрагига йўл топиб 
улгурган. Туманга ҳар галги хизмат сафари самарали ўтиши бежиз эмас.

Тадбиркор Ботиржон Хў-
жамов раҳбарлигидаги ушбу 
оилавий корхона меҳр, сабр ва 
изланиш орқали атиргулчилик-
ни юқори босқичга олиб чиққан. 
Хўжамовлар оиласи гулчилик 
билан шуғулланаётганига ўн 
йилдан ошди. Лекин қисқа вақт 
ичида катта натижаларга эриш-
ди. Оиланинг бу соҳага кириб 
келиши Россияда истиқомат 
қилувчи акасининг ташаббуси 
билан бошланган. Дастлаб фер-
мерлардан атиргул кўчатлари 
харид қилиниб, экспорт қилин-
ган бўлса, кейинчалик ўзлари 
ҳам атиргул етиштиришни йўл-
га қўйишди. 2015 йилда давлат 

кўмаги билан тадбиркорга  
10 гектар ер майдони ажрати-
либ, гулчилик хўжалигини кен-
гайтириш имконияти яратилди. 
Шу йилнинг ўзидаёқ корхона 
юз минг долларлик маҳсулот 
экспорт қилди. Корхона мута-
хассислари Европа, хусусан, 
Сербия гулчилик тажрибасини 
чуқур ўрганиб, уни маҳаллий 
шароитга мослаштирди. Улар 
Россия тоғларида ўсадиган ёв-
войи наъматакка Ўзбекистон 
атиргулини пайвандлаш техно-
логиясини қўллаш орқали бақув-
ват илдизли ва кучли танали 
кўчатлар етиштиришга эришди.

(Давоми 3-саҳифада)

АНДИЖОН ВИЛОЯТИ

Эътирофга  
сазовор гулчи

Балиқчи туманида фаолият юритаётган “Chinobod 
nurli zamin agrofirmasi” масъулияти чекланган 

жамияти бугунги кунда нафақат мамлакатимизда, 
балки хорижда ҳам ўз маҳсулотлари билан танилган 
йирик гулчилик хўжаликларидан бири ҳисобланади.

ХАТИРЧИДАХАТИРЧИДА
ПАХТА ДАЛАЛАРИДАГИ ПАХТА ДАЛАЛАРИДАГИ 
АГРОТЕХНИК ТАДБИРЛАР АГРОТЕХНИК ТАДБИРЛАР 
ҐОЛАТИ ¤РГАНИЛДИҐОЛАТИ ¤РГАНИЛДИ
Қишлоқ хўжалиги вазири Қишлоқ хўжалиги вазири Иброҳим АбдураҳмоновИброҳим Абдураҳмонов    
Навоий вилоятига ишчи ташрифи доирасида  Навоий вилоятига ишчи ташрифи доирасида  
Хатирчи туманидаги пахта далаларида бўлиб, Хатирчи туманидаги пахта далаларида бўлиб, 
етиштирилаётган ҳосилнинг бугунги ҳолатини ўрганди.етиштирилаётган ҳосилнинг бугунги ҳолатини ўрганди.
(Давоми  2-саҳифада)(Давоми  2-саҳифада)

Бу ўзгаришлар марказида эса, шубҳасиз, 
кадрлар тайёрлаш ва илм-фанни ривожлан-
тириш муҳим ўрин тутади. Тошкент давлат 
аграр университети мазкур тараққиёт йўлида 
ўзига хос “илм-фан машъали” вазифасини 
ўтамоқда. Университетдаги ислоҳотлар дав-
лат сиёсатининг “Янги Ўзбекистон – янгича 
таълим” тамойилига асосланган.

Университетда амалга оширилаётган 
трансформацион ўзгаришлар қуйидаги йўна-
лишларни қамраб олади: ўқув дастурлари-
ни модернизация қилиш: халқаро нуфузли 
аграр университетлар билан ҳамкорликда 
икки томонлама диплом дастурларининг 
жорий этилиши.

Рақамлаштириш: таълим жараёнида 
ахборот технологияларини кенг қўллаш, 
электрон кутубхоналар ва масофавий таълим 
платформаларининг ривожланиши.

Профессор-ўқитувчилар салоҳияти: 
хорижий олимларни жалб қилиш орқали 
тадқиқотлар сифатини ошириш.

ТДАУ эндиликда фақат назария ўргатади-
ган маскан эмас, балки аграр соҳадаги муам-
моларга ечим излайдиган илмий-тадқиқот 
марказига айланди. Бу эса мустақил дав-
латимизнинг озиқ-овқат хавфсизлигини 
таъминлаш йўлидаги энг катта ютуғидир.

(Давоми 2-саҳифада)

ЯНГИ 
ЙЎНАЛИШЛАР 

ОЧИЛДИ
Бугунги кунда Ўзбекистон аграр 

сектори халқаро бозорда ўз ўрнига 
эга бўлиш учун рақобатбардош 

маҳсулотлар ишлаб чиқармоқда.

ЁШЛАРГА ИМКОНИЯТ 
БЕРИШ –  

КЕЛАЖАККА САРМОЯ
Бугун Ўзбекистон Республикаси  

Сув хўжалиги вазири Шавкат 
Хамраев соҳада меҳнат қилаётган 

ёшлар билан очиқ мулоқот ўтказди. 
Унда вазирлик марказий аппарати, 

Қорақалпоғистон Республикаси 
Сув хўжалиги вазирлиги, ирригация 

тизимлари ҳавза бошқармалари 
ҳамда тизим ташкилотларида 
фаолият юритаётган ёшлар ва 

раҳбарлар иштирок этди.

Мулоқотда ёш кадрларни қўллаб-
қувватлаш, уларнинг билим ва мала-
касини ошириш, замонавий техноло-
гияларни эгаллаши, ташаббусларини 
рағбатлантириш масалаларига алоҳида 
эътибор қаратилди.

Таъкидланганидек, бугунги кунда Сув 
хўжалиги вазирлиги тизимида 6 минг 
нафардан зиёд ёшлар меҳнат қилмоқда. 
Жорий йил бошидан тизим ташкилотла-
рига 1 000 нафар олий таълим муасса-
саси битирувчиси ишга қабул қилинди. 
Ёш ходимларнинг 3 792 нафари олий 
маълумотли бўлиб, 314 нафари раҳбар-
лик лавозимларида фаолият юритмоқда.

Иқтидорли ходимларни вазирлик-
да стажировкадан ўтказиш ва уларни 
раҳбарлик лавозимларига тайёрлаш 
амалиёти давом эттирилади. Шунингдек, 
Президент топшириғи асосида 100 нафар 
сув хўжалиги инноваторини Австралия, 
Испания, Туркия, Хитой ва Корея Респуб
ликасига тажриба алмашиш учун юбо-
риш режалаштирилган.

(Давоми 2-саҳифада)

ФЕРОМОНЛИ ОЗУҚАНИНГ ФЕРОМОНЛИ ОЗУҚАНИНГ 
АҲАМИЯТИАҲАМИЯТИ

Ҳозирда олимлар ва кўпгина маҳаллий асаларичилар 
эътиборини табиий биологик фаол моддалар асосида 
яратилган ва ҳаёт фаолиятини рағбатлантириш, им-
мунитетни ошириш, стресс омилларига чидамлиликни 
таъминлаш ҳамда асаларилар касалликларини даво-
лашда қўлланиладиган препаратлар тобора кўпроқ жалб 

этмоқда. Улар орасида асалари феромонлари ва уларнинг 
тўлиқ синтетик аналоглари алоҳида ўрин тутади, чунки 
улар генетик дастурлаштирилган метаболизм маҳсулот-
лари бўлгани учун заҳарли эмас ва асалариларда уларга 
ўрганиб қолиш кузатилмайди.

(Давоми 4-саҳифада)

Замонавий Замонавий 
асаларичиликнинг асосий асаларичиликнинг асосий 

вазифаларидан бири вазифаларидан бири 
асалари оилаларининг асалари оилаларининг 

маҳсулдорлигини маҳсулдорлигини 
ошириш,  уларни соғлом ошириш,  уларни соғлом 

усулда кўпайтириш   ва усулда кўпайтириш   ва 
парваришлашда меҳнат парваришлашда меҳнат 

сарфини камайтириш учун сарфини камайтириш учун 
экологик тоза ва хавфсиз экологик тоза ва хавфсиз 

қўшимча озуқаларни қўшимча озуқаларни 
излашдир.излашдир.

ТДАУда  
“ТАЛАБАЛИККА БАўИШЛОВ”  

ТАДБИРИ Б¤ЛИБ ¤ТДИ
Тошкент давлат аграр 

университетида 2026/2027-
ўқув йилида талабаликка 
қабул қилинган ёшлар учун 
“Талабаликка бағишлов” тадбири 
ташкил этилди. “Ягона ватан, 
ягона халқ бўлиб, янги ҳаёт ва 
келажак яратайлик!” шиори 
остида ўтказилган тадбирда 
янги талабалар учун талабалик 
ҳаётининг илк қадамлари 
тантанали тарзда нишонланди.

(Давоми 2-саҳифада)

ТДАУнинг 56,2 гектарлик илмий-ўқув тажриба хўжалиги талабалар учун улкан дала мактабидир

(Боши 1-саҳифада)
Илм-фан ва ишлаб чиқариш ўртаси-

даги узвийлик мустақиллик йилларида-
ги энг муҳим ютуқларимиздан биридир. 
ТДАУ қошида ташкил этилган замонавий 
лабораториялар, инновацион марказлар 
ва ақлли қишлоқ хўжалиги майдончала-
ри бунинг ёрқин исботидир.

Бугун талабаларимиз илмий изла
нишларини фақат аудиторияларда эмас, 
балки университетнинг ўқув-тажриба 
хўжаликларида ва юқори технологияли 
иссиқхоналарда олиб бормоқда.

Ўзбекистонда олиб борилаётган 
ислоҳотларнинг бош мақсади инсон қа-
дрини улуғлаш. ТДАУда бу тамойил тала-
балар учун яратилган имкониятларда ўз 
аксини топмоқда. Иқтидорли ёшларни 
қўллаб-қувватлаш, уларнинг хорижда 
стажировка ўташларини ташкил этиш 
ва ёш олимлар грантларини ажратиш бу-
ларнинг барчаси катта ютуқларимиздир.

Бугунги талаба – эртанги кун раҳба-
ри. Университетимизда таҳсил олаётган 
ёшлар нафақат ўз соҳасининг мутахас-
сиси, балки чет тилларини мукаммал 
билган, замонавий фикрлайдиган ва-
танпарвар инсонлардир.

Мустақиллик йилларида камол топ-
ган бу авлод, эндиликда мамлакатимиз 
қишлоқ хўжалиги соҳасини глобал да-
ражага олиб чиқишга қодир. Уларнинг 
шижоати, билимга чанқоқлиги ва Ва-
танга муҳаббати – бизнинг энг катта 
бойлигимиздир.

Ишонч билан айта оламизки, мус

тақиллик йилларида қўлга киритилган 
барча ютуқлар, университетда амалга 
оширилаётган ҳар бир ислоҳот Ватани-
мизнинг эртанги куни учун мустаҳкам 
пойдевордир. Келажакда Ўзбекистон 
дунёнинг аграр саноати ривожланган 
давлатлари қаторидан мустаҳкам жой 
олади.

Қишлоқ хўжалиги мамлакатимиз 
иқтисодий салоҳиятининг асосий усту-
ни. Озиқ-овқат хавфсизлигини таъмин-
лаш, экспортни ошириш ва аграр соҳани 
инновациялар билан бойитиш бугунги 
куннинг устувор вазифасига айланди. Бу 
йўлда Тошкент давлат аграр универси-
тети каби олийгоҳларнинг роли беқиёс
дир. Президентимизнинг “Тошкент 

давлат аграр университети фаолияти-
ни такомиллаштиришга оид қўшимча 
чора-тадбирлар тўғрисида”ги қарори 
мазкур таълим масканини нафақат ўқув 
маркази, балки аграр соҳадаги ислоҳот-
ларнинг ҳақиқий ўчоғига айлантирди.

Тошкент давлат аграр университети 
бой тарихга эга даргоҳ. 1930 йилда Мар-
казий Осиё қишлоқ хўжалиги институти 
сифатида ташкил этилган ушбу олийгоҳ 
1991 йилда мустақиллик даврининг та-
лабларига мос равишда янги мақомга 
эга бўлди. Бугунги кунда ТДАУ Марка-
зий Осиёда аграр таълим, илм-фан ва 
инновациялар бўйича етакчи марказ 
ҳисобланади.

Университетдаги ислоҳотлар фақат-

гина маърузалар билан чекланиб қол-
майди. Талабалар нафақат назарий 
билим олади, балки университетнинг 
қирқдан ортиқ замонавий ўқув ва илмий 
лабораторияларида амалиёт ўташади. 
Қувонарлиси, талабаларга қишлоқ хўжа-
лиги техникаларини бошқариш бўйича 
гувоҳномалар берилиши ва дронларни 
бошқариш кўникмаларининг ўргатили-
ши уларнинг меҳнат бозоридаги рақо-
батбардошлигини оширади.

ТДАУнинг 56,2 гектарлик илмий-ўқув 
тажриба хўжалиги талабалар учун улкан 
дала мактабидир. Бу ерда селекция, ўғит-
лаш, суғориш ва зараркунандаларга қар-
ши кураш каби жараёнлар илмий асосда 
олиб борилади.

Энг муҳим янгиликлардан бири 
“Келажак фермерлари” лойиҳасидир. 
Ушбу лойиҳа доирасида талабалар-
га ер ажратилиб, уларга ўзларининг 
бизнес-лойиҳаларини яратиш имкони 
берилмоқда. Ёшлар бу ерда экин экиш, 
маҳсулот етиштириш, уни сотиш ва да-
ромад олиш занжирини амалда синаб 
кўрмоқда. Бу таълим, фан ва ишлаб 
чиқариш интеграциясининг энг ёрқин 
ифодасидир.

2026-2027 ўқув йилидан бошлаб 
университетда кадрлар тайёрлашнинг 
уч йиллик тизими жорий этилгани эса 
таълим жараёнини янада жадаллашти-
ришга хизмат қилади.

Ўзбекистоннинг халқаро майдондаги 
обрўси ошгани сайин университет ҳам 
дунёнинг етакчи олийгоҳлари билан 
ҳамкорликни кенгайтирмоқда. Хитой, 
Венгрия, Туркия, Польша, Литва, Рос-
сия ва Грузия каби давлатларнинг илғор 
олийгоҳлари билан йўлга қўйилган қўш-
ма таълим дастурлари талабаларга икки 
томонлама диплом олиш имконини бер-
моқда.

Шунингдек, 2026-2027 ўқув йили 
учун университетда 8 та янги бакалав-
риат йўналиши очилди. Бу янгиликлар 
университетнинг аграр соҳадан ташқа-
ри, иқтисодиёт ва технологияларнинг 
турли тармоқларини қамраб олаёт
ганидан далолат беради.

З. КАРИМОВА,
ТДАУ Қўшма таълим дастурлари 

факультети доценти,
филология фанлари доктори.

ЯНГИ  ЙЎНАЛИШЛАР  ОЧИЛДИЯНГИ  ЙЎНАЛИШЛАР  ОЧИЛДИ

(Боши 1-саҳифада)
Далаларда агротехник тад-

бирларнинг ўз вақтида ва бир 
маромда олиб борилиши, экин-
ларни парваришлаш ҳамда ҳо-
силдорликни ошириш бўйича 
амалга оширилаётган ишлар 
кўздан кечирилди.

Вазир пахта далаларида шу 
кунгача белгиланган агротехник 
тадбирлар тўлиқ амалга оши-
рилгани, жумладан, ўғитлаш 
ва далага ишлов бериш ишлари 
бажарилганини қайд этди. Энди-
ликда асосий эътибор ҳосилни 
шакллантириш ва унинг юқори 
самарадорлигини таъминлашга 
қаратилиши лозимлиги таъки-
дланди.

Шу муносабат билан фер-
мер хўжаликлари раҳбарларига 
мавжуд дала шароитидан келиб 
чиқиб, ҳар бир майдонга индиви-
дуал ва илмий ёндашиш, ҳосил-
дорликни ошириш имкониятла-
ридан тўлиқ фойдаланиш бўйича 

тегишли тавсиялар берилди.
Шунингдек, вазир ҳар бир 

фермер билан биргалик да 
ишлаш, мавжуд муаммолар-
ни жойида аниқлаш ва уларни 
илмий-амалий ёндашув асосида 
ҳал этиш зарурлигини таъкидла-
ди. Юқори натижага эришаётган 
хўжаликларнинг тажрибасини 
қўшни далаларга ҳам татбиқ 
этиш, ёндош майдонлардаги 
экинлар ҳолатига ҳам эътибор 
қаратиш лозимлиги қайд этилди.

Бу борада туман қишлоқ 
хўжалиги бўлимлари, вилоят 
мутасаддилари ва пахтачилик 
кенгашлари ташаббусни ўз қўли-
га олиб, фермерларга амалий ва 
илмий кўмак кўрсатиши муҳим-
лиги билдирилди.

Шунингдек, ҳосилдорликни 
оширишга қаратилган илғор 
тажрибаларни қўллаб-қувватлаш 
ва зарур амалий ёрдам кўрсатиш 
бўйича тегишли вазифалар бел-
гилаб берилди.

ПАХТА ДАЛАЛАРИДАГИ АГРОТЕХНИК ПАХТА ДАЛАЛАРИДАГИ АГРОТЕХНИК 
ТАДБИРЛАР ҐОЛАТИ ¤РГАНИЛДИТАДБИРЛАР ҐОЛАТИ ¤РГАНИЛДИ

ХАТИРЧИДАХАТИРЧИДА

ЁШЛАРГА ИМКОНИЯТ БЕРИШ –  
КЕЛАЖАККА САРМОЯ

(Боши 1-саҳифада)
Вазир ёш мутахассислар сув 

тежамкорлиги, энергия сарфини 
камайтириш, рақамлаштириш 
ва инновацион технологиялар-
ни жорий этишда фаол бўлиши 
зарурлигини таъкидлади.

Ёрдамчи хўжаликлар ташкил 
этиш, ўз бизнесини бошлаш, 
мавжуд имкониятлардан сама-
рали фойдаланиб, белгиланган 
тартибда чорвачилик, парранда-
чилик, қуёнчилик ёки балиқчи-
лик йўналишида фаолият юри-
тиш истагида бўлган ёшлар 
қўллаб-қувватланиши айтиб 
ўтилди. Уларнинг тадбиркорлик 
ташаббусларини амалга оши-
риши, зарур маблағ ва кредит 
ресурсларини жалб қилишига 
амалий кўмак берилади, албатта.

Сув хўжалигида келгуси суғо-
риш мавсумининг тақдири ай-
нан куз-қиш ойларида ҳал бўла-
ди. Шу сабабли вазир ёшларни 
кузги-қишки тадбирларда фаол 
иштирок этишга чақирди.

–  Мен сизлардан ҳар бир 
объектга янгича нигоҳ билан қа-
рашни, камчиликка бефарқ бўл-
масликни, “бу менинг ишим эмас” 
деган қарашдан бутунлай воз ке-
чишни сўрайман. Чунки сув хўжа-
лигида ҳар бир километр канал, 
ҳар бир гидротехник иншоот, ҳар 
бир насос ва ҳар бир куб метр сув 
учун масъулият бор, – деди вазир.

Раҳбарларга соҳада ёшлар 
улушини ҳозирги 19 фоиздан 

йил якунига қадар 30 фоизга 
етказиш, ҳар пайшанба “Ёшлар 
куни” доирасида очиқ мулоқотлар 
ўтказиш, интеллектуал ва спорт 
мусобақаларини тизимли ташкил 
этиш, иқтидорли ёшларни раҳ-
барликка тайёрлаш вазифалари 
белгиланди.

Очиқ ва самимий ўтган му-
лоқотда вазирлик ёшлар етакчиси 
Нурмуҳаммад Холмуродов, Инсон 
ресурсларини ривожлантириш 
ва бошқариш бўлими бошлиғи 
Дилафрўз Аликулова сўзга чиқди.

Тошкент вилояти Бекобод 
тумани “Сув етказиб бериш 
хизмати” давлат муассаси Сув 
ресурсларидан фойдаланиш 
шуъбаси мутахасиси, “Энг яхши 
сувчи китобхон” танловининг  
вилоят босқичи ғолиби Ситора 
Абдусаматова, Андижон вилояти 
Олтинкўл тумани “Сув етказиб 
бериш хизмати” давлат муассаси 
Сув ресурсларидан фойдаланиш 
шуъбаси мудири, “Мустақиллик 
кубоги - 2026” мусобақаларида 
шахмат бўйича республика босқи-
чи ғолиби Ҳамроз Боймуротов ва 
бошқалар фикрларини билдирди.

Вазир ёшларни доимий изла-
ниш, китоб ўқиш, билим олиш 
ва ташаббускор бўлишга чақи-
риб, уларнинг ютуғи сув хўжа-
лиги соҳаси тараққиёти ва халқ 
фаровонлигига хизмат қилишини 
таъкидлади.

Сув хўжалиги вазирлиги 
ахборот хизмати

Тадбирда Олий Мажлис Сенати-
нинг Аграр, сув хўжалиги масала-
лари ва экология қўмитаси раиси 
ўринбосари Сайёра Абдикаримова, 
БМТ Озиқ-овқат ва қишлоқ хўжа-
лиги ташкилотининг (ФАО) Ўзбе-
кистондаги ваколатхонаси раҳбари 
Шерзод Умаров, Қишлоқ хўжалиги 
вазири маслаҳатчиси Мизроб Буро-
нов, “Қишлоқ ҳаёти” газетаси бош 
муҳаррири Чори Латипов ҳамда 
университет ректори, профессор 

Нарзулло Обломурадов сўзга 
чиқиб, ёшларни талабалик мақо-
мига эга бўлганлари билан сами-
мий муборакбод этди.

Тадбирнинг ҳаяжонли лаҳза-
ларидан бири — янги ўқув йили-
да университетга қабул қилинган 
1-босқич талабалари томонидан 
тантанали қасамёд қабул қилини-
ши бўлди. Ёшларга университетда 
яратилган кенг имкониятлардан са-
марали фойдаланиш, пухта билим 

олиш, илмий изланиш олиб бориш, 
замонавий агротехнологияларни 
чуқур ўзлаштириш ҳамда келгусида 
мамлакатимиз қишлоқ хўжалиги 
ривожига муносиб ҳисса қўша-
диган етук мутахассислар бўлиб 
етишиш тилаклари билдирилди.

Тадбир давомида универси-
тетнинг “Бўстон” ашула ва рақс 
ансамбли томонидан ижро этил-
ган куй-қўшиқлар йиғилганларга 
юқори кайфият улашди.

ТДАУда “ТАЛАБАЛИККА БАўИШЛОВ”
ТАДБИРИ Б¤ЛИБ ¤ТДИ

Тадбир Рақамли технологиялар вазирлиги ҳамда 
Республика Маънавият ва маърифат маркази ҳам-
корлигида ташкил этилди. Унда вазирлик марказий 
аппарати, ҳудудий бўлинмалари, тизимдаги корхона 
ва ташкилотлар раҳбар ҳамда  ходимлари, шунин-
гдек, талабалар иштирок этди.

Семинар Янги Ўзбекистонда амалга оширилаёт
ган кенг кўламли ислоҳотларни акс эттирувчи виде-
оролик намойиши билан бошланди. Шундан сўнг 
“Маърифат” тарғиботчилар жамияти аъзолари мам-
лакатимизнинг бугунги тараққиёти ва келажак мақ-
садларига бағишланган учта муҳим мавзу бўйича 
маърузалар қилди.

Тарих фанлари доктори, профессор Файзулла 
Эрназаров “Уч минг йиллик илдиз ва Учинчи Ренес-
санс: тарихий ворислик, миллий ўзлик ва маънавий 
мерос” мавзусида сўз юритар экан, халқимизнинг 
минг йиллик тарихига, буюк давлатчилик ва маданий 
анъаналарига тўхталди.

Унинг таъкидлашича, ўз тарихини англаш инсон 
қалбида Ватанга муҳаббат, миллий ғурур ва кела-
жакка ишончни мустаҳкамлайди. Бироқ ғурур билан 
бирга масъулият ҳам бўлиши керак. Хоразмий, Беру-
ний ва Ибн Сино каби буюк алломаларнинг илмий 
мероси бизга фақат аждодлар билан фахрланиш эмас, 
балки уларга муносиб бўлиш, илм-фан тараққиётига 
янги ҳисса қўшиш вазифасини ҳам юклайди.

Адабиётшунос, филология фанлари номзоди, 
доцент Раҳмон Қўчқор “Инсон қадри – 35 йиллик 
ислоҳотларнинг ўлчови: эркинлик, билим, соғлиқ ва 
ёшлар” маърузасида мустақиллик йилларида инсон 
манфаатларини таъминлаш борасида амалга оши-
рилган ишлар ҳақида фикр билдирди.

Семинар давомида Президент нутқида белгилан-
ган мақсад ва вазифаларни чуқур ўрганиш, уларнинг 
мазмун-моҳиятини жамоатчиликка содда ва тушу-
нарли тарзда етказиш, энг муҳими, юрт тараққиётида 
ҳар бир фуқаронинг фаол иштирокини таъминлаш 
муҳимлиги таъкидланди.

Тадбир якунида иштирокчилар ўртасида савол-жа-
воблар ўтказилиб, фаол қатнашчилар турли совғалар 
билан тақдирланди.

Нигора РАҲМОНОВА, 
ЎзА мухбири.

ИСЛО¥ОТЛАР ВА 
КЕЛГУСИ ВАЗИФАЛАР 
МУ¥ОКАМА £ИЛИНДИ

Пойтахтимизда Мустақилликнинг  
35 йиллиги муносабати билан 

Президентимиз Шавкат Мирзиёевнинг 
тантанали маросимдаги нутқида илгари 

сурилган ғоялар, юртимиз тараққиётининг 
устувор йўналишлари ва келгуси 

вазифаларни кенг жамоатчиликка 
етказишга бағишланган ўқув  

семинари бўлиб ўтди.

Ўзбекистонда ўстирилаётган  
чилонжийда (унаби)нинг кимё
вий таркиби илк бор табиий би-
рикмалар кимёси соҳасида йирик 
тадқиқотчилар мактабининг асос
чиси, академик Собир Юнусов ва 
кимё фанлари доктори, профессор 
Абдулатиф Абдусаматов  раҳбар-
лигида  Рихсивой Зияев  томондан 
ўрганилган. Академик Р. Шредер 
номли боғдорчилик ва узумчи-
лик илмий-тадқиқот институти 
боғидан мева пишиш даврида 
йиғилган чилонжийданинг ма-
данийлаштирилган нави баргла-
ридан 6 та физиологик фаол би-
рикмалар (алкалоидлар): илгари 
топилган-коклаурин, бу ўсимлик-
дан биринчи марта аниқланган 
изоболдин, норизоболдин, аси-
милобин, талик-мидин ва янги 
алкалоидлар –юзифин ва юзирин-
лар тоза ҳолда ажратиб олинди. 
Сурхондарё вилоятидан йиғилган 
чилонжийданинг ёввойи нави 
баргларидан таликмидин алка-
лоидлари топилган.

(Боши 1-саҳифада)
Бу эса экспортбоп маҳсу-

лот сифати сезиларли дара-
жада ошишига хизмат қилди. 
Бугунги кунда хўжаликда ўн 
гектарга яқин майдонда 500 
дан зиёд турдаги атиргуллар 
парваришланмоқда. Ҳар бир 
нав экилишидан аввал унинг 
ташқи кўриниши, ҳиди, ка-
салликларга чидамлилиги ва 
бозордаги талаби синчиклаб 
ўрганилади. Ҳар йили эски нав
ларнинг бир қисми янгилари 
билан алмаштирилади. Нидер-
ландия, Сербия ва Африка дав-
латларидан келтирилган янги 
навлар маҳаллий шароитга 
мослаштирилиб кўпайтирил-
моқда.

“Чинобод нурли замин агро-
фирма” етиштирган атиргул кў-
чатлари бугунги кунда Россия, 
Беларусь, Қозоғистон, Қирғи-
зистон ва Тожикистон давлат-
ларига экспорт қилинмоқда. 
Атиргул ғунчалари эса Фарғона 
водийси вилоятларидаги савдо 
нуқталарига етказиб берила-
ди. Корхонанинг йиллик ишлаб 
чиқариш қуввати 1 миллион 
дона кўчатни ташкил этади. Ҳо-
зирда 800 мингдан зиёд кўчат 
учун буюртма мавжуд бўлиб, 
2023-2024 йилги мавсумда 550 
минг долларлик маҳсулот экс-
порт қилинган. Бугунги кунда 
бу кўрсаткич янада ортган.

Ботиржон Хўжамов кел-
гусида атиргулдан шарбат ва 
мураббо ишлаб чиқариш, шу-
нингдек, эфир мойи тайёрлаш 
цехларини ташкил этишни 
режалаштирмоқда. Бу эса гул-
чиликдан ташқари, озиқ-овқат 
ва парфюмерия саноатига ҳам 
кириб бориш имконини бера-
ди. Корхонада 70 нафарга яқин 
доимий ходим меҳнат қилади. 
Мавсум пайтида уларнинг сони 
100-150 нафаргача етади. Ай-
ниқса, маҳаллий хотин-қизлар 
пайвандлаш, кўчат тайёрлаш 
ва парвариш ишларида фаол 

(Боши 1-саҳифада)
Чунки ушбу йўл нафақат ички, балки “Янги Гулбоғ” 

маҳалласи билан “Бешсерка” маҳалласини боғлайдиган, 
транспорт воситалари қатновининг яхшиланиши эвази-
га бешсеркаликларнинг туман марказига бориб-келиш 
вақтини сезиларли даражада қисқартирадиган, маҳалла 
қабристонини зиёрат қилиш учун аҳолига енгиллик
лар яратадиган йўлдир. Қолаверса, қўшни Поп тумани 
ҳамда Қўқон шаҳрига борувчиларнинг мушкуллари 
осонлашиши тайин. Ушбу лойиҳа депутат томонидан 
қўллаб-қувватланиши туфайли йўл ёқасида янги хизмат 
кўрсатиш шохобчалари ва “Дала дўконлари” фаолияти 
йўлга қўйилади. Маҳаллада етиштириладиган асосий 
маҳсулот – мош учун янги логистика имкониятлари 
очилади. Замонавий мош саралаш ва қадоқлаш цехлари 
қурилиши учун тадбиркорларда қизиқиш уйғонади. Бу 
эса маҳсулотни тўғридан-тўғри даланинг ўзидан экс-
портга чиқариш имконини яратади. Тез тиббий ёрдам 
ва бошқа фавқулодда хизмат машиналарининг маҳал-
лага ўз вақтида етиб келиши ҳамда туман марказий 
шифохонасига беморларнинг ўз вақтида етказилишига 
ҳам хизмат қилади.

– Маҳалламизнинг асосий 3,5 километр ички йўли 
аввалги лойиҳаларга кирмай қолган эди. Депутатимиз 
Зафар Худайбердиевнинг ташаббуси билан ушбу масала 
ижобий ҳал этилди, – дейди маҳалла оқсоқоли Иқболжон 
Эсонов. – Бугунги кунда йўлимиз асфальтланиб, аҳоли 
учун катта қулайлик яратилди. Бу эзгу ишлардан жуда 
мамнунмиз ва доимо дуодамиз. 

– Сайловчиларимиз билан мулоқотларда аҳолини 
ўйлантираётган масалаларнинг айримларига ечим 
топиш муаммо бўлаётган эди, – дейди Зафар Худойбер-
диев. – Мамлакатимиз раҳбарининг депутатларга  ўз 
округидаги муаммоларни ҳал этиш учун 500 миллиард 
сўм, ҳар бир депутатга 3,3 миллиард сўмдан маблағ 
ажратиш борасидаги ташаббуси бу масалага ечим бўл-
ди. “Яшил ҳудуд”, “Яшил боғ” яратиш бўйича ҳар бир 
депутатнинг ташаббусига қўшимча 330 миллион сўмдан 
йўналтирилиши ҳам айни муддаодир. Бундай ёндашув 
орқали 2030 йилгача барча туманлардаги маҳаллаларга 
Янги Ўзбекистон қиёфаси олиб кирилади.

Қорашаҳар маҳалла фуқаролар йиғини аҳолиси эса 
туман бўйича энг кўп – 4617 та овоз тўплаб, 1 миллиард 
499 миллион 706 минг сўм маблағ ажратилган йўллар-
ни асфальтлаш лойиҳаси ғолиби бўлди. Бунда вилоят 
Кенгаши депутати Баҳодир Чилматов сайловчилари 
билан овоз йиғишда ҳамнафасликда фаолият юритгани 
муҳим аҳамият касб этди. Хабарингиз бўлса, Ўзбекистон 
Либерал-демократик партияси томонидан аҳоли би-
лан мулоқотни янада кучайтириш, одамларнинг дарду 
ташвишларига бефарқ бўлмаслик тамойили асосида 
кенг кўламли тадбирлар амалга оширилмоқда. “Халқ 
билан бирга” лойиҳаси ана шулардан биридир. Бундан 
мақсад аҳоли муаммоларини жойида ўрганиш, ижтимо-
ий ҳимояга муҳтож қатламларни қўллаб-қувватлаш ва 
инсон қадрини улуғлашдир. Бу ташаббуснинг аҳамияти 
шундаки, у фақат моддий ёрдам билан чекланиб қолмай, 
инсон қалбига йўл топиш, меҳр-эътибор кўрсатиш, 
жамиятда ҳамжиҳатлик ва бағрикенглик муҳитини 
мустаҳкамлашга хизмат қилади. Шу маънода акция 
номи ҳам рамзий аҳамиятга эга – юракка йўл, аввало, 
инсонга меҳр ва ҳурмат орқали топилади.

Ҳамиша ҳамкору ҳамнафас Эътирофга  
сазовор гулчи

Депутат Қўшқишлоқ маҳалласида бўлганида, одамлар 
бир кишини роса мақташди. Таъкидлашдики, айрим 
тўрт мучаси соғ одамлар амалга ошира олмаган ишни 
у имконияти чекланганига қарамай рисоладагидек 
уддаламоқда. Сиз ҳам қизиқаяпсизми? Гап Нурали 
Абдураҳмонов ҳақида кетмоқда. У биринчи гуруҳ но-
гиронлиги бўлгани сабабли махсус аравачада ҳаракат-
ланади. 2024 йил қамбағаллик реестрига киритилиб, 
маҳалла еттилиги кўмагида 10 миллион сўм имтиёзли 
кредит ажратилган. Аввалига Paynet шахобчасини, 
кейинчалик салқин ичимликлар ва  музқаймоқ кафе-
сини ишга тушириб, 4 кишини иш билан таъминлаган. 
“Умид” акцияси доирасида унга тадбиркорликни янада 
ривожлантириш бўйича қўшимча тавсиялар берилди. 
Нуралини замонамизнинг ҳақиқий қаҳрамонларидан 
бири, дейиш мумкин. 

Бошидан не-не машаққатли тиббий амалиётларни 
ўтказган, ҳаётдан умидлари бисёр бўлган аёл – Нурали
нинг маҳалладоши, Ибрат кўчаси, 50-уйда яшовчи 
Ўлмасхон Аҳмадалиева хонадонига ҳам ушбу акция 
доирасида кирилди. Буйрак етишмовчилиги бўйича 
тиббий амалиётларни ўтказган Ўлмасхон бундай аҳвол-
дан чиқишига китоб ўқиш ёрдам берганини билдириши 
чин маънода маънавиятга эътиборли, бадиий адабиётга 
иштиёқи кучлилигидан далолат. Ўрнак олса арзийди.

“Юракка йўл” акцияси доирасида хонадонларга уйма-
уй кириб, фуқароларнинг муаммоларини ўрганиш 
давом эттирилди. Қўшқишлоқнинг Анҳорбўйи кўчасида 
яшовчи биринчи гуруҳ ногиронлиги бўлган Дилшодбек 
Жўраевнинг ҳолидан хабар олинди. Ишлаб чиқариш 
жараёнида ўнглаб бўлмас асоратни орттириб олган бу 
фуқаро берилаётган ижтимоий ёрдамлардан миннат-
дорлигини билдириши баробарида баъзан шошилинч 
тез тиббий ёрдам кўрсатиш жараёнидаги муаммоларни 
ҳам яширолмади. Серҳаракат маҳалла фуқаролар йиғи-
ни раиси Илҳомжон Исоқов билан суҳбат ҳудуднинг 
ижтимоий инфратузилмаси ҳақида бўлди. Табиий газ, 
ичимлик суви масаласи тўлиқ ҳал этилган. 2023-2025 
йиллар давомида “Ташаббусли бюджет” лойиҳасида  
6 марта ғолиб бўлиб, маҳалланинг барча ички кўчалари 
асфальтланган. Фақат маҳаллада электр симёғочлари 
ва электр симларнинг эскирганлиги, электр линиялар-
нинг томма-том ўтганлиги муаммолигича қолмоқда. Бу 
ҳақда маҳалла оқсоқоли ва маҳалладан сайланган халқ 
депутатлари туман Кенгаши депутати кўмак сўралган 
аризани ёзма равишда тақдим этишди. Муаммо кўта-
рилди. Ишонамизки, у албатта, ечилади.

Учрашувларда аҳоли ўзлари ишонч билдирган де-
путатнинг фаолиятидан мамнун эканликларини, сай-
ловолди учрашувларида билдирилган ваъдаларнинг 
босқичма-босқич амалга оширилаётганини таъкидла-
дилар. Шунингдек, юртимизда амалга оширилаётган 
ислоҳотлар ва давлат раҳбарининг халқ фаровонлигини 
таъминлашга қаратилган эътибори учун эзгу тилак ва 
дуолар билдирилди.

Зафаржон Худойбердиев фаолияти давомида энг 
таъсирли бир учрашув бўлганлигини айтиб, уни ҳаяжон 
билан ҳикоя қилиб берди: бошидан не-не машаққатли 

тиббий амалиётларни ўтказган, лекин ҳаётдан умид
лари бисёр бўлган матонатли аёл – Мингбулоқнинг 
“Қўшқишлоқ” МФЙ, Ибрат кўчаси, 50-уйда яшовчи  
фуқаро Ўлмасхон Аҳмадалиева хонадонида шу йилнинг 
май ойида бўлгандим. Буйрак етишмовчилиги бўйича 
тиббий амалиётларни ўтказган Ўлмасхон ўша учрашуви-
мизда бундай аҳволда ҳам тушкунликка тушмаганини, 
бунда унга китоб мутолааси ёрдам берганини билдир-
ганди ва бунга жавобан кейинги сафар албатта китоблар 
билан келишимни айтган эдим. Бу сафарги огругдаги 
учрашувларимга шайланар эканман, Мингбулоқдаги бу 
матонат эгасига берган ваъдамни бажаришни мақсад 
қилдим ва Тошкентнинг Чорсусидаги китоблар дўко-
нидан унга манзур бўладиган китоблар харид қилдим 
унинг хонадонига етиб келдим. Машинадан тушиб, 
бу хонадонга кирар эканман, Ўлмасхоннинг ўзи ку-
тиб олди. Хурсанд бўлдим. Аҳволи анча яхшиланган. 
Салом-аликдан сўнг сўрадим: 

– Мени танидингизми? 
– Ҳа, албатта, менга китоб олиб келаман, деган 

депутатимизсиз.
Бу жавобни эшитиб, бошим кўкка етди. 
– Мана, ўша ваъдамни бажаргани келдим. 
Китобларни берар эканман, унинг кўзларидаги 

ёшларга кўзим тушди. Бу хурсандчилик кўз ёшлари эди.
– Мен сизнинг ўша кунги гапларингизга чин юра-

гимдан ишонгандим ва сиз албатта келасиз, деб кут-
дим, – деди у.

Орадан ўтган вақт давомида яна шифохонада да-
воланганини, ўшанда ҳам бу китобларни кутганини 
кўзда ёши билан айтди. Ўлмасхоннинг яна бир гапи 
менга аввалгиларидан ҳам таъсирли бўлди:

– Ўша куни келиб-кетганингиздан кейин ёнимда-
гилар “Бу одам ҳам айтди-қўйди-да, бизнинг бу чекка 
маҳалламизга яна келадиларми, йўқми?”, дейишди. 
Мен уларга қарата: “Бу одам чин дилдан гапирди. Мен 
уларга ишондим. Албатта яна келадилар”, дегандим. 

– Бугун уйимиз олдига машина тўхтаганда, негадир 
дарвоза томон юрдим. Аслида ҳеч қачон дарвоза очгани 
мен бормасдим. Сизни кўрдим-у, уйдагиларимга “Мен 
кутаётган депутат амаки келдилар”, дедим. 

– Мен сизга ишондим ва сиз бу ишончимни оқла-
дингиз, – деди Ўлмасхон.

Мен унга: – Сиз дунёдаги энг бахтли аёл бўласиз, 
– дедим.

Зеро, Ўлмасхонга олиб келган китобларимдан бири 
“Дунёдаги энг бахтли аёл”, деб номланарди...

Мухтасар қилиб айтганда, “Халқ билан бирга” лойи
ҳаси аҳоли даврасида очиқ мулоқотлар ўтказиш, жой-
лардаги муаммоларни  ўрганиш ва уларга ечим топишга  
қаратилган кенг қамровли дастур бўлиб, партиянинг 
жамият билан ҳамнафас  эканини намоён этади. Лойиҳа 
доирасида депутат Зафар Худойбердиев сайловчилари 
ҳузурида ташкил этган ҳар бир тадбир инсон манфаат-
ларини устувор қўйишга хизмат қилиши табиийдир.

Равшанбек МИРЗАОЛИМОВ,
Қосимжон АКБАРОВ,

Ўзбекистон Журналистлари  
уюшмаси аъзолари.

иштирок этиб, доимий даро-
мад манбаига эга бўлмоқда. 
Ботиржон Хўжамовнинг таъ-
кидлашича, атиргулчилик сер-
даромад соҳа бўлиши билан 
бирга, катта меҳр ва масъулият 
талаб қилади.

– Бугунги инсонни янгилик 
ва гўзаллик билан ҳайратланти-
риш керак. Биз учун энг катта 
бахт юртимиз хонадонлари 
атиргуллар билан безаниши, 
инсонлар бир-бирига гул совға 
қилиши ва Ўзбекистон гулларга 
бурканган юртга айланишидир, 
– дейди тадбиркор.

Хўжамовлар оиласининг 
меҳнатсеварлиги, доимий из-
ланиши ва инновацион ёндашу-
ви Балиқчи туманида гулчилик 
соҳасини янги босқичга олиб 
чиқиб, ҳудуднинг экспорт са-
лоҳиятини юксалтиришга му-
носиб ҳисса қўшмоқда.

Қувонарлиси, қаҳрамони-
миз яқинда Ўзбекистон Респуб
ликаси Президентининг “Тад-
биркорлар куни муносабати 
билан соҳа вакилларидан бир 
гуруҳини мукофотлаш тўғри-
сида”ги Фармонига мувофиқ, 
“Дўстлик” ордени билан муко-
фотланди. Ушбу юксак эътироф 
тадбиркорнинг юрт тараққиёти 
ва жамият фаровонлиги йўли-
даги фидокорона меҳнатига 
берилган юксак баҳодир.

Барно ҲАЙДАРОВА,
журналист.

Халқ табобатида чилонжий-
да меваси дамламаси томоқ 
ва кўкрак оғриғи, йўтал каби 
хасталикларда балғам кўчи-
рувчи, сийдик ҳайдовчи ва қон 
босимини пасайтирувчи восита  
сифатида қўлланилади. Барги 
дамламаси илмий тиббиётда 

қон  босимини пасайтирувчи 
ва сийдик ҳайдовчи дори сифа-
тида ишлатилади. Ҳозирда бу 
ўсимликнинг қимматли шифо-
бахш хусусиятларидан амалий 
тиббиётда кенг қўлланилиб ке-
линмоқда. Ўсимликдан ажра-
тиб олинган алкалоидларнинг 

фармакологик хоссалари Ўзбе-
кистон Республиласи Фанлар 
академияси Ўсимлик моддалари 
кимёси институтининг фармако-
логия ва химиятерапия  лабора-
ториясида ўрганилиб, ўсимлик 
баргидан ажратиб олинган асо-
сий алкалоид – коклаурин гипо-

тензив таъсирга эга эканлиги, 
апорфин алкалоид – таликми-
диннинг эса йўталга қарши хусу-
сияти мавжудлиги аниқланган.

Рихсивой  ЗИЯЕВ,
ТДАУ “Табиий фанлар” 
кафедраси профессори,  

кимё фанлари доктори.

 Ўзбекистоннинг шифобахш ўсимликлари

ЧИЛОНЖИЙДА ¤СИМЛИГИНИНГ ФИЗИОЛОГИК ХУСУСИЯТЛАРИ
Чилонжийда Марказий  Осиёда, жумладан, Ўзбекистонда шифобахш мевали дарахт сифатида кўп етиштирилади.  

Асосан экиб ўстирилади, жанубий сарҳадларимизда ёввойи ҳолда ҳам тарқалган.

 Эълонлар

Унга кўра, жорий йил  
1 майдан республиканинг 
барча ҳудудларидаги қишлоқ 
хўжалигига мўлжалланган ер 
участкалари Ўзбекистон Рес
публикаси Президентининг 
2025 йил 3 февралдаги фар-
монида белгиланган тартибда 
реализация қилинади. Бунда 
Қорақалпоғистон Республи-
каси Вазирлар Кенгаши раиси 
ва вилоятлар ҳокимларининг 
таклифига асосан, 50 гектар-
дан 500 гектаргача ўлчамдаги 
ер участкаларини фақат саноат 
усулидаги плантациялар таш-
кил қилиш ва чорвачилик 
учун ер участкасидан рухсат 
этилган фойдаланиш турини 
белгилаган ҳолда аукцион 
савдоларига чиқаришга йўл 
қўйилади. Аукцион савдолари-
га чиқариладиган ер участка-
ларининг бошланғич нархи ер 
участкаси норматив қиймати-
нинг 50 фоизи миқдорида бел-
гиланади, ҳар бир такрорий 
савдода сотилмаган лот нархи 
10 фоиздан босқичма-босқич 

бошланғич нархнинг 10 фои-
зи миқдорига (ер участкасини 
аукцион савдоларига чиқариш 
харажатларидан кам бўлма-
ган миқдорига) қадар пасай-
тирилади. Биринчи аукцион 
савдоси тегишли ер участкаси 
ҳақидаги хабарнома эълон қи-
линган кундан бошлаб 15 кун 
муддатда ва такрорий савдолар 
бир кун муддатда ўтказилади.

Яйловлар, пичанзорлар ва 
лалми ер майдонлари аукцион 
савдоларига чиқарилганда 
лотнинг бошланғич нархи ер 
участкаси норматив қийма-
тининг бир фоизи ҳамда ер 
участкасини аукционга чиқа-
риш, ерларни фойдаланишга 
киритиш бўйича ер тузиш 
лойиҳаси ва техник-иқтисодий 
асосни ишлаб чиқиш харажат-
лари ҳамда ижара ҳуқуқини 
давлат рўйхатидан ўтказиш 
учун тўлов миқдорига тенг 
суммада белгиланади.

Дилрабо ХОЛИЁРОВА,
Бойсун тумани ФҲДЁ бўлими 

1-тоифали инспектори.

ЈИШЛОЈ Х¤ЖАЛИГИГА М¤ЛЖАЛЛАНГАН 
ЕР УЧАСТКАЛАРИНИ ЯНГИ ТИЗИМ 

АСОСИДА ИЖАРАГА БЕРИШ 
ЖАДАЛЛАШТИРИЛАДИ

“Қишлоқ хўжалиги ишлаб чиқарувчиларининг ердан 
фойдаланишдаги мустақиллигини таъминлашга 

қаратилган навбатдаги чора-тадбирлар тўғрисида”ги 
Президент Фармони қабул қилинди.

05-02/8437 рақами билан 1993 йил 28 февралда Каримов Мумин 
номига берилган хонадонга эгалик ҳуқуқини берувчи Давлат ордери  
йўқолганлиги муносабати билан ҳақиқий эмас, деб ҳисобланади.

01-01/12632 рақами билан 1993 йил 1 мартда Мамедова Оксана 
Олеговна номига берилган хонадонга эгалик ҳуқуқини берувчи 
Давлат ордери  йўқолганлиги муносабати билан ҳақиқий эмас, деб 
ҳисобланади.

09-01/2736 рақами билан 1993 йил 16 февралда Базарова Альфия 
Хайджаровна номига берилган хонадонга эгалик ҳуқуқини берувчи 
Давлат ордери  йўқолганлиги муносабати билан ҳақиқий эмас, деб 
ҳисобланади.

22-05/1034 рақами билан 2020 йил 3 февралда Саидалиев Джасур 
Саидалоевич номига берилган хонадонга эгалик ҳуқуқини берувчи 
Давлат ордери  йўқолганлиги муносабати билан ҳақиқий эмас, деб 
ҳисобланади.

Вақтни қадрлаш инсонни надоматдан сақлайди

Bosh muharrir:
Chori LATIPOV

Tahrir hay’ati:
Ibrohim ABDURAHMONOV,  

Shavkat HAMROYEV, Narzullo OBLOMURODOV,  
Eshmirza ABDUALIMOV, Habib TEMIROV,

Raimqul SUYAROV (bosh muharrir o‘rinbosari).

O‘zbekiston Matbuot va axborot agentligi tomonidan  
2009-yil 13-fevralda № 0020-raqam bilan ro‘yxatdan o‘tkazilgan.

Hajmi 2 bosma taboq. Ofset usulida bosildi,  
qog‘oz bichimi A-2. Nashr indeksi – 144.

Buyurtma G-917.  1840 nusxada chop etildi.
Gazeta tahririyat kompyuter markazida terildi va sahifalandi.

Sahifalovchi-dizayner: Marks YUSUPOV.

Tahririyat manzili:
Toshkent viloyati Qibray tumani, Universitet ko‘chasi, 2-uy.  

Telefonlar: +998 77-080-43-70, +998 99-050-69-45. 
Reklama va e’lonlar – (998 90) 317-19-16.  

E-mail: infoqishloqhayoti@mail.ru  Bahosi kelishilgan narxda.
Gazeta “Sharq” nashriyot-matbaa aksiyadorlik  

kompaniyasi bosmaxonasida bosildi. 
Bosmaxona manzili: “Buyuk Turon” ko‘chasi, 41-uy.     1  2  3  4  5  6

Bosishga topshirish vaqti: 21.00
Bosishga topshirildi: 19.30

MUASSISLAR:
O‘zbekiston Respublikasi 

Vazirlar Mahkamasi kompleksi 
tarkibidagi hamda  
boshqa daxldor  

vazirlik va idoralar.

Хоразм вилояти “Мухамммад Охун-бобо”  
жамоат бирлашмаси 

2026 йил 3 сентябрь куни бирлашма хайрия яшигида 
фуқаролардан ихтиёрий равишда 1 0 50 000 (бир миллион 

эллик минг) сўм маблағ келиб тушганлигини маълум қилади.

08-01/16544 рақами билан 1993 йил 25 январда Жаркова Лидия Васильевна 
номига берилган хонадонга эгалик ҳуқуқини берувчи Давлат ордери  йўқолган-
лиги муносабати билан ҳақиқий эмас, деб ҳисобланади.

10-02/2410 рақами билан 1993 йил 6 январда Махкамова Мавжуда Азимовна 
номига берилган хонадонга эгалик ҳуқуқини берувчи Давлат ордери  йўқолган-
лиги муносабати билан ҳақиқий эмас, деб ҳисобланади.

01-01/8353 рақами билан 1993 йил 24 февралда Студенников Виталий 
Игнатьевич  номига берилган хонадонга эгалик ҳуқуқини берувчи Давлат ор-
дерининг 2010 йил 14 апрелда берилган дубликати  йўқолганлиги муносабати 
билан ҳақиқий эмас, деб ҳисобланади.

Paxta seleksiyasi, urug‘chiligi va yetishtirish agrotexnologiyalari 
ilmiy-tadqiqot institutida jami 28 ta qabul o‘rni ajratildi!

• Doktorantura (DSc) – 5 ta
• Tayanch doktorantura (PhD) – 19 ta
• Stajyor-tadqiqotchilik – 4 ta

Qabul quyidagi ilmiy ixtisosliklar bo‘yicha amalga oshiriladi:
• Umumiy dehqonchilik. Paxtachilik.
• Melioratsiya va sug‘orma dehqonchilik.
• Agrokimyo.
• Seleksiya va urug‘chilik.
• O‘simlikshunoslik.

O‘zbekiston Respublikasi Prezidentining PF-98-son Farmoni asosida 
ustuvor ilmiy ixtisosliklar bo‘yicha tayanch doktorantura va doktoranturaga 
qabulda ilmiy tadqiqot ishi taqdimoti asosida baholash tizimi joriy etilmoqda.

Ilm-fan sari navbatdagi qadamingizni Paxta seleksiyasi, urug‘chiligi 
va yetishtirish agrotexnologiyalari ilmiy-tadqiqot instituti bilan qo‘ying!

Qabul jarayoni, talab qilinadigan hujjatlar hamda ilmiy tadqiqot ishi 
taqdimotiga oid batafsil ma’lumotlar institutning rasmiy sahifalarida e’lon 
qilib boriladi.

Hujjatlar PDF shaklida tayyorlanib, Oliy taʼlimdan keyingi taʼlimni 
muvofiqlashtirishning yagona elektron tizimi orqali roʻyxatdan oʻtgan 
holda yuboriladi.

Hujjat topshirish uchun rasmiy elektron tizim: daraja.ilmiy.uz. 
Murojaat uchun telefon: +998 90 957-26-88.

 Эълонлар

Oliy ta’lim, fan va innovatsiyalar vazirining 2026-yil 
11-avgustdagi 337-son buyrug‘i bilan ilmiy tashkilot 
va ta’lim muassasalarida Davlat budjeti mablag‘lari 

hisobidan 2027-yil uchun stajyor-tadqiqotchilik, 
tayanch doktorantura (PhD) va doktorantura (DSc)ga 

qabul kvotalari tasdiqlandi.

Кўпкарида қатнашганмисиз?
Сиз уни томоша қилиб кўрганмисиз?
“Қўноқ”, “байлов”, “зот”, “совитиш” каби 

сўзларнинг маъносини биласизми? Мен эса 
булар билан танишман. 

Болалигимда "Тўриқ" зотли отимиз бўлар-
ди, куз ойларида кўпкари мавсум бошланиши 
сабаб, 40 кунлик "Байлов"га ташланарди. Бай-
лов нималигини сизга бир тушунтирай. Отга 
40 кун давомида ем бериб боқиларди. Бунинг 
учун арпа элакдан ўтказилгач, яхшилаб чанги 
ювилади. 20 кун давомида 1 килодан қўшиб 
борилади. Кейин эса тескариси, яъни кейинги 
20 кун камайтириб берилади. Байлов муддати 
тугагач, совитиш (отни чиниқтириш) мавсуми 
бошланади. Биринчи кун 4-5 км. секин юрги-
зиш, кейинги узоқроқ масофага ва 3 ҳафталар 
ўтгач, чоптириб айлантириб, кўпкари мавсу-
мига тайёрланарди. 

Болалик даврларимда тўйлар (айниқса сун-
нат тўйлар) кўпкарисиз ўтмасди. Мен кўпка-
рига фақат бизнинг отни миниб, отни айнан 
кўпкарига кирадиган чавандозга элтиб бериш 
вазифасини бажарардим...

Отлар кўпкарида яхши чопиши учун тўйхо-
нага бир кун олдин етиб бориларди. 4-5 киши 
учун тўйхонадан гўшт, гуруч, ёғ, отлар учун арпа 
каби маҳсулотлар олинарди ва қайсидир қўш-
нисининг уйига жойлашардик. Тўй эгасининг 
қўшнилари меҳмонларга барча шароитларни 
яратар, яъни отлар учун жой, меҳмонларга эса, 
тўй эгаси бериб юборган маҳсулотлардан ва 
яна ўзидан сабзавотлар қўшиб таом тайёрлаб 
берарди.

Кўпкари ўйинларида “зот”лар 2 турда бўлар-
ди. Масалан, 1 қўй, 50 сўм пул. Қўй от эгасини-
ки, 50 сўм эса, чавандознинг ютуғи. Асосан куз 
ва қиш ойларида ўтадиган кўпкари мавсумида 
ютилган зотлар йил давомида отга қилинган 
харажатларни қоплаб, фойда билан чиққан 
йиллар кўп бўлган.

Қизиғи, асли мана бу. 
Ёз ойлари эди. Ўша отимизни уйимиз қар-

шисидаги тоғнинг устига эрта тонгда олиб 
бориб, узун ипининг учидаги темир қозиқ-
ни ерга яхшилаб қоқиб келардим, тушликда 
эса, дарёга эндириб суғориларди, кечга бориб 
олиб келинарди. Хуллас, бир кун давомида шу 
тоғнинг устига уч марта чиқишга тўғри ке-
ларди. Бир куни дарёга чўмилишга қизиқиб, 
тушликда отни суғоришни эсдан чиқарибман. 
Кун давомида иссиқда офтобда қолган от сувсаб 
кетгани табиий. Олиб келиш учун кечга яқин 
бордим. Қозиқни ердан суғуриш қийин бўлга-
ни сабаб, қозиқ атрофида роса уринганимдан 
икки оёғимга ип бир неча марта айланган экан. 
Ниҳоят қозиқни куч билан бир тортиб суғурга-
ним ҳамон, сувсаб турган от оёғимга боғланиб 
қолган ипи билан дарёга судраб кетди. От югу-
раяпти, мен эса ипни бўшатишнинг иложини 
қилолмадим. Дарёгача худда кўпкарида улоқни 
судраган чавандоздай судраб келди. Орқала-
рим моматалоқ бўлиб кетди. Онам бир ҳафта 
менинг орқамдан тикон терганди. Айб ўзимда 
эди, эътиборсизлигим жавобини яхшигина 
қилиб отдан олгандим.

Отабек ЧОРИЕВ

Бир лаҳза ўйлаб кўрайлик: 
инсоннинг ёши ўтмоқда. Ҳар бир 
нафас билан умр камаймоқда. Биз 
“вақтим бор”, деб ўйлаётган пайти-
мизда ҳам умримизнинг бир қисми 
ортда қолмоқда.

Лекин вақт ўтиб кетганидан 
кейин афсусланиш фойда бер-
майди.

Бугун кўпчиликка ибодатингни 
қил, илм ўрган, десангиз, вақтим 
йўқ, дейди. Аммо соатлаб телефон 
кўришга, ижтимоий тармоқларда 
юришга, беҳуда суҳбатларга, фой-
дасиз машғулотларга вақт топила-
ди. Муаммо вақт камлигидамас, 
нотўғри тақсимланишидадир.

Бир кунда барчага бир хил  
24 соат берилади. Фарқ шундаки, 
кимдир бу вақтни Аллоҳнинг ро-
зилигига сабаб қилади, кимдир эса 
уни беҳуда ўтказади.

Ҳар тонг уйғонганимизда 

аслида бизга янги бир имко
ният берилади. Яхшилик қилиш, 
Қуръон ўқиш, илм олиш, ота-
онани хурсанд қилиш, инсонлар 
кўнглини кўтариш имконияти. 
Аммо кеч киргач, ўша кун қайтиб 
келмайди.

Илм ва вақтни бирлаштирган 
инсоннинг ҳаёти баракали бўла-
ди. Илм олиш учун ҳам вақт керак. 
Вақтни қадрлаш учун эса илм ке-
рак. Илм бизга вақтнинг қадри-
ни ўргатади. Вақтни қадрлаш эса 
бизни илмга, ибодатга ва фойдали 
ишларга ундайди. Шунинг учун 
мусулмон киши кунини режа билан 
ўтказиши керак.

Расулуллоҳ соллоллоҳу алайҳи 
васаллам “Сизларнинг энг яхшила-
рингиз – одамларга энг кўп фойда 
келтирадиганларингиздир”, де-
ганлар. Шундай экан, умримизни 
фақат ўзимиз учун эмас, Аллоҳнинг 

розилиги ва инсонларга манфаат 
етказиш учун сарфлашимиз керак. 
Буюк уламоларимиз ҳаётига қара-
сак, улар вақтни ниҳоятда қадрла-
ганларини кўрамиз.

Улар тунларини илм билан, кун-
ларини таълим ва ибодат билан ўт-
казганлар. Бир лаҳзани ҳам беҳуда 
кетказмасликка ҳаракат қилганлар. 
Шунинг учун ҳозирги даврда ҳам 
уларнинг қолдирган асарлари, ил-
мий меросларини ўқиб-ўрганиб, 
ҳақларига дуода бўлаяпмиз.

Умр – бир марталик имконият. 
Кун келади, инсоннинг қўлидаги 
имкониятлар тугайди. Ўша пайт-
да узрлар қабул қилинмайди, аф-
сус-надоматлар фойда бермайди. 
Фақат солиҳ амалларгина нажот 
беради. Вақтни қадрлаш инсонни 
надоматдан сақлайди. Бугун қўли-
мизда турган вақт бизга берилган 
омонатдир. Уни ғанимат билайлик, 
илм олайлик, илмимизга амал қи-
лайлик, бошқаларга ўргатайлик ва 
умримизни Аллоҳ рози бўладиган 
амаллар билан безайлик! Аллоҳ 
таоло барчамизга фойдали илм, 
баракали умр, вақтнинг қадрига 
етиш ва ўрганган илмимизга амал 
қилишни насиб этсин!

Муҳаммадшокир 
БОБОХЎЖАЕВ,

Норин туманидаги  
Умархўжа эшон жомеъ масжиди 

имом хатиби.

Инсоннинг энг қиммат бойлиги унинг умридир. Пул 
йўқолса, топилиши мумкин. Мол-мулк камайиб қолса яна 
орттирилиши мумкин. Аммо вақт ўтган бўлса, уни ҳеч 
қачон қайтариб бўлмайди. Аллоҳ таоло Қуръони каримда 
бу ҳақда шундай марҳамат қилади:
“Аср билан қасамки, албатта инсон зиёндадир. Фақат 
иймон келтирган, солиҳ амаллар қилган, бир-бирларига 
ҳақни тавсия қилган ва бир-бирларига сабрни тавсия 
қилган зотлар бундан мустаснодир”, дейди. Аллоҳ 
таолонинг вақт билан қасам ичиши вақтнинг нақадар 
улуғ ва қадрли неъмат эканига эътиборимизни тортади.

АсаларичиликдаАсаларичиликда
ФЕРОМОНЛИ ОЗУҚАНИНГ ФЕРОМОНЛИ ОЗУҚАНИНГ 
АҲАМИЯТИАҲАМИЯТИ

(Боши 1-саҳифада)
Юртимиз асаларичилик тармоғини кучайтириш 

йўлида  юқори асалари маҳсулотларини берувчи 
асалариларни парвариш қилиш ва кўпайтиришда 
асаларичилик оилаларининг ривожланишига, улар-
нинг маҳсулдорлигини оширишга ёрдам берувчи 
феромон препаратларини қўллашнинг самарали усул-
ларини аниқлаш, шунингдек, янги феромон препарат-
лари ва улардан фойдаланиш технологиясини яратиш 
бўйича илмий ишланмалар катта аҳамиятга эга.

 Асалариларнинг биологик жиҳаттан ўзаро феро-
монлар орқали алоқа қилишларини ўрганиш ҳозирда 
биология фанида ҳам асосий муаммо бўлиб келмоқда. 
Феромонлар ҳашаротлар томонидан атроф-муҳитга 
ажралиб чиқадиган ва бир хил турдаги бошқа орга-
низмларнинг хулқ-атвори ва физиологик ҳолатига 
ўзига хос таъсир кўрсатадиган биологик фаол модда 
бўлиб, у ҳавога буғ ҳолида тарқаладиган ва узоқ ма-
софага таъсир этадиган учувчан моддадир. Ҳозирги 
кунда  ҳашаротлар томонидан чиқариладиган турли 
хил феромонлар аниқланган.  Хусусан, жуфтлашиш 
даврида жуфтларини жалб қиладиган эркак ва урғочи 
жинсий феромонлар, агрегацион феромонлар, из фе-
ромонлари ва ҳудудни белгиловчи феромонлар, хабар 
берувчи феромонлари, тухум қўядиган феромонлар.  

Юқорида айтиб ўтганимиздек, ҳозирги кунда 
асаларичилик тармоғини ривожлантириш учун, 
асаларилар оилаларини экологик тоза қўшимча 
озуқалар бериш орқали уларнинг маҳсулдорлигини 
ошириш ва шунингдек, репродуктив ҳусусиятларини 
яхшилаш йўлида феромон препаратлардан фойда-
ланиш кўпгина муаммоларни ҳал қилишга ёрдам 
беради. Бу борада АҚШ, Япония, Хитой, Россия ва 
бир нечта Европа давлатлари улкан тажрибалар-
га эга. Масалан, Россия олимлари ҳозирги кунда 
жаҳон бозори стандартларига жавоб бера оладиган, 
асаларилар оилалари маҳсулдорлигини оширувчи 
бир нечта  синтетик  феромон препаратларини кашф 

қилганлар. Жорий йилда  Россия Фанлар академия
сининг Уфа федерал тадқиқот маркази ҳамда биз-
нинг Чорвачилик ва паррандачилик илмий-тадқиқот 
институти ўртасида илмий ҳамкорлик олиб бориш 
учун шартнома имзоланди. Шартномага асосан, 
“ТОС-БИО” ва "Аписил" препаратлари олиб келинди 
ҳамда тадқиқот ишлари олиб борилмоқда.

Дилдора ЖЎРАЕВА,
Чорвачилик ва паррандачилик илмий-

тадқиқот институти Асаларичилик бўлими 
бошлиғи, қишлоқ хўжалиги фанлари бўйича 

фалсафа доктори, 
Нуриддин АБДУҒАФФАРОВ,

Чорвачилик ва паррандачилик илмий-
тадқиқот институти таянч докторанти.

